IRUNEKO EGUNKARI FORUZALE EUSKALTZALEAK

Hondar guda karlista amaitzerakoan (1876), foruen alde erabateko apostua egin zuen nafar
jende xumearendako hondamendia ikaragarria zen. Milaka gizon gudan hil eta bertze anitzek
alde egin zuen, haien ondasunak garaileen eskuetan geldituz. Hainbat eskualdetako herri
guzietan espainiar armadak koartelak eraiki eta ezarririko zerga berezien bidez arbasoen
mundua egunetik egunerat itxuraldatu zen, Uxuen kasu. Arturo Kanpionek idatzi zuenez, ohiko
bizimoduareki baterat lingua navarrorum hilobiratu zen, hizkuntzari eusten zioen nazioaren
antolaketa abiadura bizian desegituratzen ari zelakotz. Xalbadorren gisa, gorputza eta bihotza
bereizi ziren.

1879ko azaroaren 4an, baina, ordurarte indarrean zegoen salbuespen egoera eta zentsura
leundu ziren, utziriko zirrikitu estua nafar euskaltzaleek aprobetxatuz. Horrela, "El Arga" jaio zen,
bi urte iraunen zuen Irufieko lehen egunkari foruzale eta euskaltzalea. Jarraian, "Lau-Buru" sortu
zen, 1882ko urtarrilaren batetik 1886ko irailaren hamazortzi arte, lau urtez ekinez. Hondarrean,
1894tik 1897 arte "El Aralar" argitaratu zen, "Gamazada" itxaropentsua ezagutu zuena. Izan ere,
eta Del Burgo egilearen irudiz, egunkari hauek ia euskal abertzaletzat hartu behar ditugu.

1879an, espainiar agintariek guda karlistatik indarrean zegoen zentsura leundu zuten,
zirrikitu legal horrezaz baliatuz nafar intelektual foruzale eta euskaltzaleek
"El Arga", "Lau-Buru" eta "El Aralar" egunkariak Irufiean plazaratuz

"El Arga" (1879-1881)

Izenburuaren azpian "Union Vasconavarra" zeraman idatzirik. Hasieran astearte, ortzegun,
larunbat eta igandeetan irakurtzen ahal bazen ere, bigarren urterako egunkari bilakatu eta
1880ko urriaren 29tik aitzinerat jai egunetan ez zuten plazaratzen. Luis Gartzia Sanz
inprimatzaileak sorturik, bera eta Migel Irigarai zuzendari lanetan aritu ziren. Arturo Kanpion eta
Hermilio Oloritz idazleek frankotan lagundu zieten, argitalpenaren gibelean "Asociacion Euskara
de Navarra" zela agerian utziz.

Horrela idatzi zuen Migel Irigaraik: "Unidn vasconavarra bajo el bello y sagrado lema de
Fueros". Eta nafar herrialdeen gainean zioenez, "No forman en realidad mas que un solo
pueblo, unas mismas costumbres, una autonomia comun, una misma lengua, verdadero y tal
vez Unico signo de las nacionalidades légicas, un mismo espiritu de libertad inextinguible". lldo
bereari jarrikiz, eta 1881eko urtarrilaren 17an idatzi zutelarik, "Hemos depuesto gustosamente
los viejos ideales de la artimafia politica espafiola para consagrarnos esclusivamente, en alma 'y
cuerpo, a la defensa de otros que los consideramos mas nobles, mas levantados, dignos del
entusiasta apoyo de todos los hijos bien nacidos de este desventurado suelo; a la defensa de la
integridad de las instituciones forales". 188leko uztailean gobernadore zibilak salatu zuen,
baina absolbitu zuten. Egun arriskutsu horietan "Lau-Buru" sortzeko bilera eman zen,
komunikabidea zentsuratuz gero bertze bat martxan jarri ahal izateko.



"Lau-Buru" (1882-1886)

"El Arga" izenekoak utziriko hutsunea betetzeko jaio zen, ia etenik gabe baten amaieran bertzea
agertuz. Sei hilabete lehenago, 188leko uztailaren erdi aldean, Nafarroako Kontu Ganbaran
Etxeberria, Diez, Kanpion, Dihinx, Kortes, Arantzadi nahiz Sanz elkartu eta egunkari berriaren
beharraz mintzatu ziren, garai hartan deitzen zuten "elemento fuerista vasco-navarro"-ren
aldeko lana zabaltzeko. Gobernu zibilak urte bereko abenduan baimena eman eta 1882ko lehen
egunean karrikaratu zen.

Legeztatu zutelarik bertako bertze egunkari batean, "El Eco de Navarra" izenekoan jaso zenez,
haien asmoa "velar por los intereses de las provincias vasco-navarras" zen. Halaber, eta "Lau-
Buru"n bertan azaldurik, "nuestras aspiraciones no se cifien al angosto circulo de una fraccion
politica. Nuestro ideal es mas amplio y mas noble. Solo reconoce por limites las fronteras del
pais vasconavarro". Badirudi jende anitz egunkariaren zain zegoela, Irufieko karriketan horren
irakurtzeko txirrinta nagusi baitzen. Horrela, lehen zenbakia atera aurretik marketing kanpaina
egin zuten nafar hiriburuan, txostentxoak banatuz. Hitz batez, orduko nafar intelektual gehienek
prestatu zuten, "euskaro" goitizenaz jantzi zirenen kolaborazioak nabarmenduz. Hasieratik
Justizia ofiziala aurka izan zuen. Zentsura zelatan, 1886ko martxoaren 24an salatu zuten baina
hiru hilabete beranduago epaiak absolbitu zuen.

EZAUGARRIAK

Egoitza: Valentzia pasealekua (egungo Pablo Sarasate) eta Gaztelu enparantza.
Zuzendaria: Arturo Kanpion nagusi, Juan Iturralde y Suit laguntzaile.
Maiztasuna: egunero, jai egunen ondoren ezik.

Orrialdeak: bi.

Prezioa: 5 zentimo, zenbaki atzeratuek hamabortz.

Harpidetza: pezeta hilero, Irufietik at gehixeago eta hirukoitza nazioartean.
Iragarkiak: lerroak 50 zentimo lehen orrialdean eta merkeago bertzeetan.
Zergak: 60 pezeta baino gehiago hilero.

"El Aralar" (1894-1897)

Mercaderes eta Estafeta karriketako egunkari hau 1894ko otsailaren 2an agertu zen. Sortzailea,
Arturo Kanpion, nafar hautetsi zen, baita Bizkaiko senadorea ere. Gregorio Perez de Aoiz
zuzendari lanetan, ohiko erredakzioan Altadill, Antsoleaga, lturralde eta Oloritz zeuden. Lau
orrialdekoa, informazioaz landa eskutitzak, telegramak, bitxikeriak, kritika eta iragarkiak zituen.
1897ko abuztuaren 30ean hondar zenbakia atera zen.

Egunkari honek "Gamazada" topatu zuen ibilbidean. Illdo honetarik, 1894ko otsailaren 13an
hedaturiko "Agur... Gure Jaunak" artikulu nagusiak argitaratzaileen jarrera islatzen digu,
hasieran "marchad, hijos preclaros de la noble Euskaria" aldarrikatu eta amaieran "y los echeco-
jaunak ensefian a sus hijos a pronunciar con amor y con respeto los nombres de los que hoy
supieron salvar la patria de un grave desafuero y de una vergiienza grande" azpimarratzeko.



